
   Райондин  администрацияйиъ

25-пи апрелиъ райадминистра-
цияйин конференц-залиъ муници-
пальный райондин администрацияйин
глава Ярмет Ярметовдин регьберва-
ликкди райадминистрацияйин нубатнан

совещание гъабхьну. Совещаниейин
ляхниъ райадминистрацияйин
гъуллугъчйири, райцентрйиин али бязи
идарйирин руководителари иштирак
гъапIну.

Совещаниейиин гъулху ЦРБ-йин
кIулин духтрин вазифйир вахтниинди
тамам апIурайир вуйи Индира
Багичевайи къайд гъапIиганси,
гьамусяаьтна райондиъ агьалйирин
диспансеризация активноди кIули
гъабхура. ЦРБ-йин духтрарин десте
гъулариз ва душвариъ айи мектебариз,
бицIидарин бахчйириз гъягъюра,
агьалйирин сагъламвал ахтармиш
апIура ва дурариз лазим вуйи кюмекар,
теклифар тувра. Агьалйир коронавирус-
дин инфекция кади иццру хьувалин
еришар исина ахъна. Апрелин вазли
райондиъ коронавирусный инфекция
кубчIвнайи гьич саб дюшюшра мялум
дар. Агьалйирин вакцинация апIбан
план райондиъ 93,8 процентдин тамам
дапIна. БицIи баяр-шубар бадали
райондиз хъадапIнайи ковиддин
вакцинайин 30 дозайикан 7 доза
ишлемиш дарапIди ими.

Райадминистрацияйин главайин
заместитель Мирзабек Багичевди
райондиъ 9-пи Майин машкврихьна
гьязурлугъар кIули гъахурайи гьялнакан,
машкврин йигъан райондин агьалйири
«Бессмертный полк» ччвур али
Всероссийский акцияйиъ иштирак
апIурайиваликан ва «Георгиевская
ленточка» ччвур али акцияра кIули
гъабхруваликан гъапну.

Опекайин ва попечительствойин
органдин пишекар Табир Темирхановди
йитимар вуйи кьюр касдиз цци
яшайишдин хулар тувбан бадали торгар
мялум дапIнайиваликан, хулар масу
тувру сар кас дидихънайиваликан, чпи
подопечныйир наан ва шлихъди
яшамиш шулаш, дурарин яшайишдин
шартIар ахтармиш апIурайиваликан
ктитну.

РОО-йин начальник Назаряли
Тарлановди ЦIийи Фрюгъярин гъулан
СОШ-диъ спортзалин гъваъ ремонт
апIурайиваликан, хъа Гъвандккарин

Райадминистрацияйин нубатнан
совещаниейин гьякьнаан мялумат

гъулан мектебдиъ ремонтдин
ляхнарихъ багарихьди хъюгъруваликан
хабар тувну. Дугъу гьацира багарихьди
райондин образовательный учрежден-
йирин пищеблокариъ айи аьгьвалат

ахтармиш апIбан бадали Роспот-
ребнадзорин вакилар гъюбанди
вуйиваликан, ктабхъу гьяфтайиъ РОО-
йин гъуллугъчйири Сюгютдин мектебдиъ
фронтальный ахтармиш апIбан ляхин
ккудубкIуваликан, мектебариъ 9-пи
Майин машкврихьна гьязур
шулайиваликан гъапну.

Райадминистрацияйин экономи-
кайин, инвестицйирин, бицIи ва кьялан
предпринимательствойин отделин
начальник Гаджибег Рамазановди
«Ерли инициативйирин», «Капиталь-
ный ремонт детских учреждений» кIуру
проектарин бинайиинди райондиъ кIули
гъахурайи ляхнарикан ктитну.

Финансарин ва налогарин
отделин начальник Абдулгамид Беговди
апрелин вазлин маважибдин пулар
вари идарйириз хъадапIнайиваликан,
буржар ктруваликан, райондиъ налогар
уч апIбан план 89 процентдин тамам
дапIнайиваликан хабар тувну.

Муниципальный жилин гюзчива-
лин, жилин участокарин аьлакьйирин ва
гъулан мяишатдин отделин кIулин
пишекар Султан Аваевди къайд
гъапIиганси, райондиъ хусусиятдин вари
жюрейин мяишатариъ гьелелиг 960
гектариъ хьадукран тупар дурзна. Хъа
СПК-йириъ ва ООО-йириъ вари
сабишвлан гъадагъиган 25-пи
апрелизкьан 60 гектариъ картфар,
кьутIар, чугъундрар дурзна. Мал-къара
галариан гъулариз, сивариз кюч апIбан
ляхниъ проблемйир адар. Майин
вазлин эвелариъ райондиъ гъулан
мяишатдин продуктар ужуз
кьиматариан масу тувру ярмарка ачмиш
апIуру.

Совещаниейиин гьял гъапIу вари
месэлйириан Ярмет Ярметовра гъулхну
ва дугъу райадминистрацияйин  саспи
отделарин начальникариз, бязи
идарйирин руководителариз
гележегдиъ кIули духну ккуни важиблу
месэлйириан хайлин теклифар ва
табшуругъар тувну.

Пресс-центр.

Багьа ва гьюрматлу вуйи районагьлийир!
Учвуз Хьадукран ва Зегьметнан машквар вуйи 1-пи Май лап кIваантIан

мубарак апIураза!
Сабпи Майин машквар табиаьтдин

атIаргу рангарихьди ва мани ригъдин
йигъарихъди сатIиди гъюра. Му йигъан
ухькан гьарсари хьадукран вахтнахъди
ужуб, мублагъ уьмрихьна вуйи жвуван
умудар, шадвалар аьлакьалу
апIурахьа. Хьадукран варитIанна гъагъи
аьгьвалатнаан гъалибчиди удучIвбан
бадали инсанариз цIийи кьувватар
тувра.

Машкврин йигъан райондин вари
зегьметкешариз чухсагъул кIуз
ккундазуз. Учву яратмиш апIру асас
кьувват вучва. Учв гьар йигъандин
зегьмет себеб вуди район артмиш ва
ужуб терефнахъинди дигиш шула. Гъит
учв зегьметну гьарган учвуз
хъуркьувалар, шадвалар хру
мумкинвал туври. Кьувватар сатIи
апIбиинди ухьхьан ихь район, ихь
республика гележегдиъ имбубсан
артмиш апIбан бина ккивуз, варитIанна
аьхю ва ужудар планар тамам апIбан

рякъяр арайиз хуз шулу.
Сабпи Май миллетарин арайиъ мясляаьтвалин йигъсира, халкьарин

арайиъ дуствал мюгькам апIбан машкварсира къайд апIура.
Райондин вари агьалйириз мясляаьтвал ва уж`валар, хушбахтлувал,

мюгькам сагъвал, ярхи уьмур, ляхнариъ хъуркьувалар хьуб ккун апIураза!
«Хивский район» МО-йин администрацияйин глава Я. Ярметов.

Машквар мубарак апIураза

Сабпи майин машквар фици ва фила арайиз гъафиб ву? Му машквриз
дегьзаманайин, саб фтиз-вуш, шлиз-вуш икрам апIбан ччивар а. Саки агъзур
йис мидиз улихьна Кюгьне Римдин агьалйири жилин ва дидин бегьерлувалин

арха (покровитель) –Майя кIуру аллагьдиз икрам апIури гъахьну. Думу
аллагьдин гьюрматнаан хьадукран аьхиримжи вазлиз май гъапну. Майин сабпи
йигъан тум алабхьбан, алабхьу тум бедгьавайиди гъюдудубчIвбан бадали
машквар тешкил апIури гъабхьну.

Христианарин мистан вакилари му машкврин языческий аьдатарин тереф
уьбхюри гъахьундар ва думу машквар яваш-явашди кIваълан гъябгъюри
гъабхьну. 19-пи аьсрин аьхирариъ му машквар хъанара давам гъабхьну. 1886-
пи йисан 1-пи майиъ США-йин ва Канадайин социалистический ва
коммунистический организацйири саб жерге митингар, демонстрацйир кIули
гъухну ва душвариин рабочий йигъандин ярхивал миржиб сяътихьна хуб ккун
гъапIну. Чикагойиъ демонстрацияйин иштиракчйир утIурккурайиган
демонстрантарикан 6 кас гъакIну. Му ляхниз жаваб вуди демонстрантари бомба
гъутIубккну ва 8 полицейский гъакIну. Бомба тIубкIуб тешкил апIбан тахсир
кипну юкьур кас рабочйириз йикIбан жаза тувну. ЙикIбан жаза туву рабочйир
кIваин уьрхюри, 1889-пи йисан Кьюбпи Интернационалин Парижский конгрессди
1-пи май зегьметкешарин международный сатIивалин Йигъ вуди мялум гъапIну
ва гьар йисан думу йигъ демонстрацйир кIули гъахбиинди, душвариин
социальный бязи месэлйир гьял апIувал ккун апIури, къайд апIувалин теклиф
дивну.

Россияйиъ 1897-пи йисланмина маевкйир кIули гъахуз башламиш гъапIну.
Октябрин социалистический революция гъалиб хьуплан кьяляхъ гьар йисан 1-
пи Майин машквар шад гьялариъ къайд апIури гъабхьну. 73 йисан арайиъ му
йигъан дявдин парадар ва демонстрацйир гъахури гъахьну. Зегьметкешарин
сатIивалин Йигъандин машквар ихь уьлкейиъ 1990-пи йисан аьхиримжи ражари
къайд гъапIну.

Вари уьлкйирин зегьметкешарин сатIивалин международный Йигъ`ин
1992-пи йисан Россияйиъ Хьадукран ва Зегьметнан машкврин Йигъ кIуру ччвур
иливну. Майин му йигъ`ин фициб ччвур иливишра, гизафдариз 1-пи май табиаьт
чIиви хьупан, хьадукар улубкьбан, шадвалар апIбан машквар ву.

Хьадукран ва Зегьметнан машквар

Мялум вуйиганси, апрелин вазлин гьацIариъ Россияйин Федерацияйиъ
«Вахта памяти» (Ватандин Аьхю дявдиъ талаф гъахьидар кIваина апIбаз тялукь
вуйи вахта) ччвур али акция башламиш гъапIну.

Гьар йисан кIули гъабхурайи му акцияйин тереф вари регионари ва
муниципалитетари уьбхюра.

25-пи апрелиъ «Вахта памяти-2022» ччвур али акцияйик Хив районра

кубчIвну. Акция ачмиш апIури, райондин руководствойи, жямяаьтлугъ
тешкилатарин вакилари Хиварин гъулаъ айи Гъалибвалин паркдин «Лизи
кьарнийир» ччвур али мемориальный комплексдин обеликсдихь кюкйир дивну.

Торжественный митингдиз уч духьнайидарин улихьна удучIвну гъулху
«Хивский район» МО-йин администрацияйин глава Ярмет Ярметовди Хив
райондиъ ачмиш дапIнайи «Вахта памяти» 2022-пи йисандин 9-пи Майин
машквризкьан давам шлуваликан гъапну.

«Ватандин Аьхю дявдин йисари ихь аьхю наслари улупу игитвалар,
Ватандин азадвал ва асиллу дарувал бадали дурари гъизигу зегьметар кIваина
хури дявдин вари иштиракчйириз чухсагъул кIурахьа, дурар ухьу гьаммишан
кIваин уьрхюрхьа. Мидланна гъайри Донецкий ва Луганский Халкьдин
Республикйирин ислягь агьалйирин азадвал бадали Украинайиъ махсус дявдин
операция кIули гъябгъюрайиган талаф гъахьи ихь элугълийирра кIваина
хурахьа»,-гъапну Ярмет Алиметовичди.

Митингдиин Хиварин гъулан Манаф Шамхаловдин ччвурнахъ хъайи
мектебдиъ урхурайидари Ватандин Аьхю дявдиз, дявдиъ иштирак гъапIдариз
тялукь дапIнайи шиърар гъурхну, мяълийир тамам гъапIну.

Митингдин аьхириъ митингдин иштиракчйири саб дакьикьайиъ ккебехъну
дийигъбиинди дявйириъ талаф гъахьидар кIваина гъахну.

Пресс-центр.

КIваина апIбаз тялукь
вуйи вахтна

Гъи бязи гъулариъ яшамиш
шулайи элугълийири чарва, мал-
къара дюрюбхиш, думу дубккну,
ясана масу тувну, кIуллан алдапIиш,
«узуз гъуни-гъуншди, майил-мадатди
фу пиди, фициб кьимат дивди, саб
гафниинди, гъулан кьялаъ яшамиш
духьну гьаз вуяв хъа, эгер хянаъ саб
мал-чарва адарш» кIуру гафарикан
нач ва кин кади дурар уьрхюрайидар
ихь арайиъ цIиб адар.

 Саб бязи инсанари алдагъурайи
ликари, дуруршвди, дюрюрхди
дахьнайи хутIлар-хярари му ляхин
тасдикь ва субут апIури а.

 Жвуву уьбхюрайи мал-чарва
лазим вуйи къайдайиинди лижягъ
гъяпIну, дидин гвачIин-хябяхъ фици
апIуруш, фици гъайгъу зигуруш, ухьуз
варидиз лап ужуйи мялум вухьуз.
Амма, гьяйифки, саб кабцIнайи
агълижи вари лиж (сюри) кабцIру
гъапиганси, ихь жямяаьтдин арайиъра
гьацдар «агълижар» гизаф дихъури
шулу.

 Гьадрариз ва гьацдариз
дилигну, имбударира, «вагь, накь чаз
фици ккундуш лижахъ гъушурин улар
адагъур фужкIа адарки, хъа закур узу
гвачIниан хябяхъдизкьан, хилиъ
маргъ, гъюнихъ тавра хъипну лижахъ
гъушну кIури, узукра медаль
кибтIидар гьа», гафар-чIалар апIури,
жвув'ина нубат гъафиган мал-чарва
гьаци чIураризди утIурккну, дурарихъ
лазим вуйи саягъниинди габанвал
дарапIрувалин тереф бисуз хъюгъру.
Хъа гьациб къайдасузвали гъулаъ-
хулаъ гъалмагъал ипри, инсанар,
гъуни-гъуншйир сар-сарикан аьсси
шули а. Фу бадали? Сад йигъан чан
нубат гъафиган, маларин ясана
чарвйирин нубатнаан лижахъ
гъягъдарза пували.

   Ав, дугъриданра, мици
хьувалилан тина инсанари гъуни-
гъуншйирихъди ва гъвалахъ
ерлешмиш духьнайи гъулариъ
айидарихъдира чпин арйир
чIюргъюра. Фицики, ухьуз варидиз
мялум вуйиганси, эгер лижахъ адми
хътарди гъабхьиш, гьаци чIурдиз
утIубккнайи мал-къарайи аьхю зарар
тувру: убшвуз ккайи хяраъ убчIвру,
дибисну, ижми дапIнайи йишвкан мал-
къара кацIахну, саб бицIи гур
гъабхьиш, душваъ убчIвну кивнайи
гъелемариз, укIар-кIажариз,
картфариз аьхю зарар тувру.

   Багарихь ерлешмиш
духьнайи гъуларин чIурариина малар
гъушган, думу гъулан агьалйир
уюгъар вуйинхъа? Дурари 7-8 касди
сатIиди, малар сабшв`ина гъварч
дапIну, хъаъну, чпин кевшенарилан
алдауру, ясана гъварч дапIнайи малар
чпин гъул`ина хъаъну гъягъюри, сар
фужкIа-мужкIа адру хулариъ тIаъру –
дюз малин эйси гъяйиз. Хъа малин
эйси гъафиган, сарун мициб хьибдар
кIури, миннат, дад-бидад дапIну, чан
малар адаъну, хъаъну гъягъюру. Яна,
саб гафниинди, кучIлин гафар тувну.
КучIлин гафар тутрувди гьапIдихъа,
гъулаъ лижахъ габан хътруган? Сад
шубуд-юкьуд йигъ улдубчIвайизра,
му ляхин текрар шулу, ва миннатар
апIури, дустагъ дапIнайи маларин
эйсийи хъана чан усалвал улупуру.

   Ав, узу дидиз усалвал кIуруза.

Уву йиз гъулажви вуйиган,
узу яв гъулажви даринхъа?

Гьаз миннат апIуйихъа, сад йигъан
чаина гъафи малин нубатнаан лижахъ
учв аькьюллуди гъушнийиш?

   Узу, валлагьи, сад йигъан
артухъси лижахъ гъягъярза, сар
шлин-вуш улихь, саб жаза
гъадабгъури, гардандиъ аьхю тахсир
айирси, миннат апIури дугъужвайиз.

   Убшвури адаршра, уьбхюри
адаршра, яв мал-къара йиз чIурдик
кубчIвуз мигъибтан, кIура. Гьелбетда,
му гафнак чIуруб фукIа ктар. Эгер
гьадмукьан яв жандик миж ктарш,
мал-къара дюбхну гьаз вуявхъа,
элугъли?

   Узу гъунши гъуландарин
тахсир апIури адарза, хъа вушра,
мал-къарайин диван апIуз шлу мутму
дар. Увуз тувнайи зарар ва гьадму
мал яв йишваъ ади саб шикил йивну,
участковыйдиз дих дапIну, увуз
тувнайи зарар малин эйсийикан
ктабгъруси апIин. Хъа мал – мал ву
сарун, габан хътру. Думу гъубччвну
кIури, ясана «дустагъдиъ» тIапIну,
ясана алдапIну кIури, дидкан эсер
шуладар. Эйсийиз тясир
дарапIрайихъан мина маликан фу
улхухьахъа?! Думу флану йишваъ
тIапIну, дидиз закур йигъан хатIа
гъабхьиш, хъасин дидин жаваб
тувузра фунуриз вушра читинди
алабхъуру.

   Гьюрматлу гъуландар ва Хив
райондин агьалйир. Узуз ихь гъуларин
му учIру суалар гьял апIури, лиж фици
ккебгъруш ва уьбхюруш, мал-къара
лижягъна фици хъапIуз гъитруш ва
нубатнахъ фици гъягъюз гъитруш,
мялум вузуз. Му ляхин кIули
гъабхбан бадали я гъуларин главйир,
ясана участковыйир лазим дархьуз.
Я лазим гъахьишра, дурар ухьуз
бакар вуйи вахтна ляхниъ
дихъудархьуз, я гъидихъишра, дурар
ихь дердназ, улихьдиси дарман шули
имдархьуз. Гьаддиз, дурар адру
мисал дапIну, гъуландари, зиихъ узу
дупнайи учIру месэлайин гьякьнаан
тахсир кайи касдин раккниина душну,
сар 10-15 касдиз мютIюгъ шулуш
ужубдиинди, даршсана
харжибдиинди «Я гъулажви, узу яв
малихъ гъушган, уву йиз малихъ гьаз
гъягъюдарва? Гьаз яв мал йизубси
лижягъ гъядарив? Уву йиз гъулажви
ву дупну, узу яв хатир-гьюрмат
уьбхруган, хайир-шейирнак кайиган,
узу яв гъулажви даринхъа? Гьаз яв
нубатнахъ гъягъюри адарва? Гьаз
узуз зарар тувурва? Гьаз гъулаъ
увлан тина нягьякь сес иправа? Закур
яв нубат ву, яв лижахъ гъарах, чве»
дупну ккунду. Йиз фикриан, 10-15
касдин гьамцдар гафар-чIаларикан
дугъаз эсер дарапIди гъубзуб мумкин
дар. Гьелбетда, дициб тахсир кайи
касдин улихь жвуван мелз ярхиди
гъубзбан бадали, сифте думу шартIар
жвувура дюрхну ккунду.

   Аллагьу Тяаьлайи юкIв
варидиз тувну ахьуз, амма гьяйифки,
варидин юкIв гъул-хал бадали сабси
либхури адарихь. Зиихъ узу
кудухнайи месэлйири, гафар-чIалари
иццру дарапIрайи касдиз, я
маргълира, я люкьнира иццру
дарапIур, я дугъаз журумдихьанра,
халкьдин нянайихьанра гучI даршул.

Мейлан Неджефов.

Ватан уьбхюб, дидиз гъуллугъ
апIуб ихь гьарсарин буржарикан ву.
Му буржи варитIан асасуб шула.
Дидиз вафалувал ихь ватандашари
гьам Ватандин Аьхю дявдин йисари,
гьам фашистарин кьушмари дарагъу,
гъургу, барбатI гъапIу гъулар,
шагьрар, карханйир, мяишатар
ликриин апIруган, улихь дийигънайи
вазифйир кIулиз адагъруган, гьам
интернационалиствалин буржи тамам
апIруган, 1999-пи йисан
Дагъустандиин яракьламиш духьнайи
бандитарин дестйир алархьиган
Россияйин армияйин женгйириъра,
зегьметнаъра улупну.

Ватандин Аьхю дявдин
йисарикан, фашистарин
чапхунчйирихъди вуйи женгарикан,
Ватан душмандихьан уьбхбан бадали

ВаритIан асас буржи
советарин халкьди, Уьру Армияйин
эскрари улупу гьунарарикан,
зегьметдин фронтдин зурба
натижйирикан гизаф дибикIна. Ихь
ерли газетдин машарикра думу
йисарин вакъиъйирикан цIидар
материалар чап гъапIундар. Гьаз
гъапиш, му темайиан материалар
йирси шулайидар дар. Мидихъди
сабси, думу вахтари Уьру Армияйи,
советарин халкьди улупу игитвалар
сабанна кIваълан душну ккунидар
дар.

Ватандин Аьхю дявдин йисари
фашистарин чапхунчйириз вари
Европайин уьлкйир чпин хликк ккауз
ккун гъахьнийи. Амма ихь армияйин
ва халкьдин сатIивали душмандин
рякъ гьадабтIну. Дявдин гьадму сифте

йигъарилан уьлке женгнан лагериз
илтIибкIну. Думу йисари «Вари-фронт
бадали, вари Гъалибвал бадали!»-
девиздиккди лихури гъахьну.

Саб жикъи вахтнан арайиъ уьлке
дявдин игьтияжар тамам апIру гьялназ
илтIибкIру мумкинвал яратмиш
гъапIну. Германияйи чан хликк
ккахънайи уьлкйириан
гъадагъурайикьан сурсат фикриз
гъибисиш, ихь уьлкейи гьадраритIан
хьуб ражари цIибди гъвандин ритин
ккадабгъурайи, хьуб ражари илдан
эбцIурайи. Вушра дявдин йисари ихь
уьлкейи ГерманияйитIан кьюб ражари
гизаф яракьар ва женгнан техника
адагъну ва хъана жара хъуркьувалар
арайиз гъахну.

Дявдин женгариъ улупу
гьунарваларик дагъустанлуйиринна

лайикьлу пай ка. Дагъларин уьлкейи
фронтдиз 180 агъзурихьна хъуркьну
эскрар рякъюъ тIаъну. Дурарикан 75
агъзурилан зиина эскрари, офицерари
фашистарихъди вуйи гъизгъин
женгариъ Ватандин, Европайин
халкьар фашизмйихьан азад апIбан
бадали чпин жанар гъурбан гъапIну.
Ихь райондиан фронтдиз гъушу 1800
касдикан гьацIарра кьяляхъ
гъафундар. Дурари гъизгъин
женгариъ чпин жарар фида гъапIну.

Дагъустанлуйири дявдин
фронтдиъ улупу гьунарар
аьсрариинди инсанарин юкIвариъ
гъузру. Дагъустандин халкьарин
баярин игитвалар орденар ва медалар
тувбиинди лишанлу дапIна. 59
дагъустанлуйириз Советарин

(Аьхир 4-пи машнаъ)

   Объявление

Управление Федеральной налоговой службы по Республике Дагестан (далее - Управление) сообщает,
что во исполнение письма ФСТЭК России от 04.03.2022 № 240/22/1080 «О мерах по повышению
защищённости информационной инфраструктуры Российской Федерации» (далее – Письмо) ФНС России
введена блокировка доставки электронных писем от доменов-отправителей, страной происхождения
которых являются США и страны Европейского союза.

При этом в настоящее время у ФНС России наблюдаются проблемы с приёмом электронных писем
от следующих категорий отправителей:

1. Налоговых органов стран, попавших под запрет;
2. Налогоплательщиков стран, попавших под запрет;
3.Налогоплательщиков Российской Федерации, а также государств СНГ, использующих для

размещения своих почтовых доменов зоны, попадающие под блокировку.
Таким образом, учитывая все вышесказанное, для обеспечения доставки почтовых сообщений до

адресатов, отправлять почтовые сообщения в налоговые и иные государственные органы следует только
с почтовых серверов в домене «.ru» или доменах стран, не попадающих под ограничения, установленные
Письмом.

   К вниманию налогоплательщиков

* * *

Министерство информации и печати
Республики Дагестан объявляет прием заявок на
участие в республиканском конкурсе на лучший
антитеррористический контент (далее - Конкурс).
Конкурс проводится в соответствии с
государственной программой Республики Дагестан
«Комплексная программа противодействия
идеологии терроризма в Республике Дагестан».

Цель Конкурса – усиление активности
медиасообщества Республики Дагестан,
направленной на информационное противодействие
идеологии терроризма в Республике Дагестан.

 Участниками Конкурса могут быть
электронные, печатные средства массовой
информации, сетевые издания Республики
Дагестан, рекламные агентства, а также авторы
(авторские коллективы), чьи материалы
антитеррористической направленности были
опубликованы, размещены в эфире, в сети Интернет
в 2022 году.

Номинации Конкурса:
-Документальный фильм, теле-/

радиопередача, цикл теле-/ радиопередач,
размещенные в теле-/радиоэфире.

-Публикация, цикл публикаций, размещенные
в социальных медиа (пост, видеоролик, вайн).

-Публикация, цикл публикаций в печатном и
интернет-СМИ (статья, очерк).

Требования к конкурсным работам
(материалам):

Общий объем печатных работ – не менее 1
полосы формата А3, видеоматериалы и
аудиоматериалы представляются на электронном
носителе. Материалы могут быть на русском языке
и на языках народов Дагестана. К материалам на
языках народов Дагестана должны быть приложены
переводы на русском языке в печатном варианте.
Ссылки на публикации в сети Интернет
предоставляются в виде цветных скриншотов,
содержащих браузерную строку с читаемой
ссылкой на материал, и активной гиперссылки на
материал, а также скриншотов со статистикой,
содержащей информацию о количестве
сохранений, пересылок, комментариев и др.

 Работы оценивает Конкурсная комиссия из
представителей министерств, ведомств, средств
массовой информации и общественных организаций
Республики  Дагестан.

Основанием для участия в Конкурсе являются
представленные в Комиссию собственноручно
заверенные авторами, или их уполномоченными

Информация
о приеме заявок и условиях

республиканского конкурса на лучший
антитеррористический контент

представителями, или руководителями СМИ заявки
для участия в Конкурсе.

Состав заявки:
-заявление (свободная форма) автора, или его

уполномоченного представителя, или руководителя
СМИ на имя министра информации и печати
Республики Дагестан.

-конкурсная работа (материал).
-данные об охвате материалом аудитории в

Республике Дагестан, данные о тональности
восприятия материала.

Срок приема заявок – с 15 февраля по 30 июня
2022 г.

Комиссия рассматривает поданные в срок
заявки и объявляет победителей до 10 июля 2022 г.

Для победителей Конкурса учреждаются
премии в номинациях:

-«Документальный фильм, теле-/
радиопередача, цикл теле-/ радиопередач». Общий
фонд составляет 150 тыс. руб., включая: первая
премия -  70 тыс. рублей, вторая - 50 тыс. рублей,
третья - 30 тыс. рублей.

-Публикация, цикл публикаций, размещенные
в социальных медиа (пост, видеоролик, вайн).
Общий фонд составляет 130 тыс. руб., включая:
первая премия 60 тыс. рублей, вторая - 40 тыс.
рублей, третья - 30 тыс. рублей.

-«Публикация в печатном и интернет-СМИ».
Общий фонд составляет 120 тыс. руб., включая:
первая премия -  50 тыс. рублей, вторая - 40 тыс.
рублей, третья - 30 тыс. рублей.

Награды присуждаются за глубокое и яркое
освещение тематики, профессионализм и
оригинальность подачи материалов, степень охвата
аудитории, активность пользователей
(комментарии).

Журналистские и авторские работы
направляются по адресу: г. Махачкала, ул.
Насрутдинова, 1а (2-й этаж), каб. 8, Министерство
информации и печати РД, отдел по работе со СМИ.
Копии материалов направляются на электронный
адрес: konkurs@mininformrd.ru.

Информация предоставляется по телефону +
7 963 418 72 51.

Итоги Конкурса обнародуются в
республиканских средствах массовой информации
и на сайте министерства http://mininformrd.ru.

Положение о Конкурсе размещено на сайте
министерства http://mininformrd.ru в разделе
«Документы», подраздел «Конкурсы и гранты».

Союздин ва Россияйин Игит кIуру ччвурар тувну. 7
кас Слава орденарин тамам кавалерар гъахьну.

Абйирин женгнан аьдатар мюгькам ва артухъ
апIбан рякъюъ ихь уьлкейин кьушмари
гьамусяаьтна Украинайиъ кIули гъябгъюрайи
махсус операцияйиъра кIубанвалар улупура.

Гъи дявдин экспертари кIурайиси, дявдин
махсус метлеб айи операция дурубхди гъузуз шули
гъабхьундар.

РФ-йин Президент Владимир Путинди къайд
гъапIганси, США-йин ва НАТО-йин регьберваликкди
Украинайи Урусатдиз жара чара гъибтундар. Урусат
чан сяргьятар ядерный ва дявдинна биологияйин
хатIасузваликан уьрхюз мажбур гъабхьну.

Махсус операцияйин садпи йигъарилан
башламиш дапIну, урусатдин эскрарихъди ва
офицерарихъди сабси, Дагъустандин баярира
дирбаш`вал улупура. Махсус метлеб айи гьаму
дявдин операцияйин сарпи Игитра Дагъустандин
вакил Нурмягьямед Гьяжимягьямедов гъахьну.
Миллетар ва хъаърайи динар жарадар вушра, ихь
Ватан саб вуйихь. Думу сатIиди уьбхювал ихь
буржи ву.

Украинайиъ гъябгъюрайи махсус операцияйиъ
табасаран миллетдинра хайлин жигьилар иштирак
шула. Украинайин нацистарихъди вуйи женгариъ
дурари игитвал улупура. Дурарикан саб кьадар
эскрар государственный пешкешар тувбаз
лайикьлу гъахьну.

Ригъ алабхъру терефнан уьлкйирин Урусатдиз
аькси пропаганда гъабхури адру экспертарира
тасдикь апIурайиси, Киевдин гьамусдин
къайдайиин аьхир шлубдин шак адар.

Россияйин кьушмари махсус операцияйиъ
гъалибвал гъадабгъну, юкIв шадди, жан сагъди
чпин хизанарихьна гъюб, дюн`яйиъ ислягьвал хьуб
ихь мурад ву.

Г.Эскер.

ВаритIан асас
буржи

(Эвел 2-пи машнаъ)

18-00 Райновости  (6+)
18-30 Концерт по вашим заявкам. (12+)
19-00 Время телесериала. (12+)
19-30 20-30, 21-20  Реклама. (12+)

18-00 Райновости  (6+)
18-30 Концерт по вашим заявкам. (12+)
19-00 Время телесериала. (12+)
19-30 20-30, 21-20  Реклама. (12+)

18-00 Райновости  (6+)
18-30 Концерт по вашим заявкам. (12+)
19-00 Время телесериала. (12+)
19-30 20-30, 21-20  Реклама . (12+)

18-00 "Беседы о религии"  (6+)
18-30 Концерт по вашим заявкам. (12+)
19-00 Время телесериала. (12+)

19-30 20-30, 21-20  Реклама . (12+)

18-00 Райновости  (6+)

18-30 Концерт по вашим заявкам. (12+)

19-00 Время телесериала. (12+)

19-30 20-30, 21-20  Реклама . (12+)

18-00 Райновости  (6+)

18-30 Концерт по вашим заявкам. (12+)
19-00 Время телесериала. (12+)

19-30 20-30, 21-20  Реклама . (12+)

ПЯТНИЦА 06.05.2022

СУББОТА  07.05.2022

ВТОРНИК  03.05.2022

СРЕДА 04.05.2022

ЧЕТВЕРГ 05.05.2022

ПРОГРАММА ПЕРЕДАЧ 
ХИВСКОГО ТЕЛЕВИДЕНИЯ

ПОНЕДЕЛЬНИК  02.05.2022


